Сыктывкарын Коми Республикаса Юралысь Вячеслав Гайзер удж серти аддзысьліс Россияса дінму сӧвмӧдан министрӧс вежысь Сергей Вахруковкӧд

Аддзысьӧмлӧн медшӧр мог — Россияса Президент Владимир Путинлысь ода-кора тӧлысся индӧдъяс олӧмӧ пӧртӧм, торйӧн кӧ: коммунальнӧй услугаяс вылӧ тарифъяс вежӧм, оланін да коммунальнӧй овмӧс объектъяс шоныдӧн могмӧдан сезон кежлӧ дасьтысьӧм да мутас планируйтан документъяс дасьтӧм. Тайӧ юалӧмъяссӧ кутасны видлавны талун паськӧдӧм заседание вылын участвуйтысьяс С.Вахоруковкӧд.

Министрӧс вежысьлӧн кывъяс серти, став юалӧмыс пырӧ Минрегионлӧн да асьныс субъектъяслӧн компетенцияӧ: «Зэв колана, не сӧмын видлавны Президентлысь решениесӧ, но гӧгӧрвоны: кыдзи быд торъя случайын власьтъяс кутасны найӧс збыльмӧдны, кутшӧм механизмъясӧн кутасны вӧдитчыны. Абу дзебасын, мый ставсӧ кӧ босьтны — тайӧ зэв ыджыд сьӧкыдлун сьӧмкудъяслы, сы вӧсна колӧ стӧча ставсӧ артавны, мый и кыдзи вӧчны».

Вячеслав Гайзер дженьыда висьталіс Сергей Вахруковлы нуӧдан мероприятиеяс йылысь, кутшӧмъяс веськыда инмӧны индӧдлы, торйӧн нин, коммунальнӧй услугаясысь ӧтувъя мынтысьӧмъяс чинтӧм кузя.

«Ми зэв бура гӧгӧрвоам, мый тайӧ удж этапъяс пиысь сӧмын ӧти, кутшӧмъяс пырӧны оланін да коммунальнӧй овмӧс выльмӧдӧмӧ. Тӧд вылӧ босьтӧмӧн, мый став системасӧ выльмӧдтӧг бура веськӧдлыны оз артмы, ми этапъясӧн кутам бурмӧдны тайӧ отрасльсӧ. Тайӧс сьӧкыд вӧчны ӧдйӧ, став могсӧ кӧ тӧд вылӧ босьтӧмӧн, мый колӧ вӧчны унатор да тӧдчымӧн дзескӧдӧм ресурсъясӧн. Но мӧд туй абу, ми кӧ кӧсъям лӧсьӧдны бура уджалысь отрасль», - пасйис Коми Республикаса Юралысь.
Сӧвещание, мый сиӧма «Россия Федерацияса гражданаӧс судзсяна да бур оланінӧн могмӧдӧм кузя мераяс йылысь да оланін да коммунальнӧй услугаяслысь качество кыпӧдӧм йылысь» Россия Федерацияса Президентлӧн 2012 во ода-кора тӧлысь 7 лунся 600 №-а Индӧд збыльмӧдӧмлы, мунас талун.

